
śrīśuka uvāca
tadā dēvarṣigandharvā brahmēśānapurōgamāḥ Á
mumucuḥ kusumāsāraṃ śaṃsantaḥ karma taddharēḥ Á Á 1 Á Á

nēdurdundubhayō divyā gandharvā nanṛturjaguḥ Á
ṛṣayaścāraṇāḥ siddhāstuṣṭuvuḥ puruṣōttamam Á Á 2 Á Á

yō’sau grāhaḥ sa vai sadyaḥ paramāścaryarūpadhṛk Á
muktō dēvalaśāpēna hūhūrgandharvasattamaḥ Á Á 3 Á Á

praṇamya śirasādhīśamuttamaślōkamavyayam Á
agāyata yaśōdhāma kīrtanyaguṇasatkatham Á Á 4 Á Á

sō’nukampita īśēna parikramya praṇamya tam Á
lōkasya paśyatō lōkaṃ svamagānmuktakilbiṣaḥ Á Á 5 Á Á

gajēndrō bhagavatsparśād vimuktō’jñānabandhanāt Á
prāptō bhagavatō rūpaṃ pītavāsāścaturbhujaḥ Á Á 6 Á Á

sa vai pūrvamabhūd rājā pāṇḍyō draviḍasattamaḥ Á
indradyumna iti khyātō viṣṇuvrataparāyaṇaḥ Á Á 7 Á Á

sa ēkadā’’rādhanakāla ātmavān
gṛhītamaunavrata īśvaraṃ harim Á

jaṭādharastāpasa āplutō’cyutaṃ
samarcayāmāsa kulācalāśramaḥ Á Á 8 Á Á

yadṛcchayā tatra mahāyaśā muniḥ
samāgamacchiṣyagaṇaiḥ pariśritaḥ Á

taṃ vīkṣya tūṣṇīmakṛtārhaṇādikaṃ
rahasyupāsīnamṛṣiścukōpa ha Á Á 9 Á Á

tasmā imaṃ śāpamadādasādhu -
rayaṃ durātmākṛtabuddhiradya Á

viprāvamantā viśatāṃ tamō’ndhaṃ
yathā gajaḥ stabdhamatiḥ sa ēva Á Á 10 Á Á

śrīśuka uvāca
ēvaṃ śaptvā gatō’gastyō bhagavān nṛpa sānugaḥ Á
indradyumnō’pi rājarṣirdiṣṭaṃ tadupadhārayan Á Á 11 Á Á

āpannaḥ kauñjarīṃ yōnimātmasmṛtivināśinīm Á
haryarcanānubhāvēna yadgajatvē’pyanusmṛtiḥ Á Á 12 Á Á

ēvaṃ vimōkṣya gajayūthapamabjanābha -
stēnāpipārṣadagatiṃ gamitēna yuktaḥ Á

gandharvasiddhavibudhairupagīyamāna -
karmādbhutaṃ svabhavanaṃ garuḍāsanō’gāt Á Á 13 Á Á

ētanmahārāja tavēritō mayā
kṛṣṇānubhāvō gajarājamōkṣaṇam Á

www.prapatti.com 2 Sunder Kidāmbi



śrīmadbhāgavatamahāpurāṇam aṣṭamaskandhē caturthō’dhyāyaḥ

svargyaṃ yaśasyaṃ kalikalmaṣāpahaṃ
duḥsvapnanāśaṃ kuruvarya śṛṇvatām Á Á 14 Á Á

yathānukīrtayantyētacchrēyaskāmā dvijātayaḥ Á
śucayaḥ prātarutthāya duḥsvapnādyupaśāntayē Á Á 15 Á Á

idamāha hariḥ prītō gajēndraṃ kurusattama Á
śṛṇvatāṃ sarvabhūtānāṃ sarvabhūtamayō vibhuḥ Á Á 16 Á Á

śrībhagavānuvāca
yē māṃ tvāṃ ca saraścēdaṃ girikandarakānanam Á
vētrakīcakavēṇūnāṃ gulmāni surapādapān Á Á 17 Á Á

śṛṅgāṇīmāni dhiṣṇyāni brahmaṇō mē śivasya ca Á
kṣīrōdaṃ mē priyaṃ dhāma śvētadvīpaṃ ca bhāsvaram Á Á 18 Á Á

śrīvatsaṃ kaustubhaṃ mālāṃ gadāṃ kaumōdakīṃ mama Á
sudarśanaṃ pāñcajanyaṃ suparṇaṃ patagēśvaram Á Á 19 Á Á

śēṣaṃ ca matkalāṃ sūkṣmāṃ śriyaṃ dēvīṃ madāśrayām Á
brahmāṇaṃ nāradamṛṣiṃ bhavaṃ prahlādamēva ca Á Á 20 Á Á

matsyakūrmavarāhādyairavatāraiḥ kṛtāni mē Á
karmāṇyanantapuṇyāni sūryaṃ sōmaṃ hutāśanam Á Á 21 Á Á

praṇavaṃ satyamavyaktaṃ gōviprān dharmamavyayam Á
dākṣāyaṇīrdharmapatnīḥ sōmakaśyapayōrapi Á Á 22 Á Á

gaṅgāṃ sarasvatīṃ nandāṃ kālindīṃ sitavāraṇam Á
dhruvaṃ brahmaṛṣīn sapta puṇyaślōkāṃśca mānavān Á Á 23 Á Á

utthāyāpararātrāntē prayatāḥ susamāhitāḥ Á
smaranti mama rūpāṇi mucyantē hyēnasō’khilāt Á Á 24 Á Á

yē māṃ stuvantyanēnāṅga pratibudhya niśātyayē Á
tēṣāṃ prāṇātyayē cāhaṃ dadāmi vimalāṃ matim Á Á 25 Á Á

śrīśuka uvāca
ityādiśya hṛṣīkēśaḥ pradhmāya jalajōttamam Á
harṣayan vibudhānīkamārurōha khagādhipam Á Á 26 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē gajēndramōkṣaṇaṃ nāma caturthō’dhyāyaḥ Á Á

